
Annotatsiya. Ushbu maqolada raqamli iqtisodiyot sharoitida moliya va boshqaruv 

tizimlarining o‘zaro aloqasi va ularning iqtisodiy rivojlanishdagi o‘rni tahlil qilinadi. Raqamli 

moliyaviy texnologiyalar, elektron to‘lov tizimlari, moliyaviy boshqaruvning 

zamonaviyusullarivaraqamli transformatsiya jarayonlari O‘zbekiston misolida ko‘rib chiqiladi.  

Maqolada raqamli iqtisodiyotga o‘tish jarayonida moliya va boshqaruv tizimlarining 

integratsiyasi, ularning iqtisodiy samaradorlikka ta’siri va dolzarb muammolar yoritiladi.  

Kalit so‘zlar: Raqamli iqtisodiyot, moliyaviy boshqaruv, elektron to‘lov tizimlari, 

raqamlitransformatsiya, iqtisodiy rivojlanish, O‘zbekiston. 

Abstract. This article analyzes the relationship between financial and management systems 

in the digital economy and their role in economic development. Digital financial technologies, 

electronic payment systems, modern methods of financial management and digital transformation 

processes are considered on the example of Uzbekistan. The article highlights the integration of 

financial and management systems in the process of transition to a digital economy, their impact 

on economic efficiency and current problems.  

Keywords: Digital economy, financial management, electronic payment systems, digital 

transformation, economic development, Uzbekistan. 

Аннотация. В данной статье анализируется взаимосвязь между финансовыми и 

управленческими системами в цифровой экономике и их роль в экономическом развитии.  

На примере Узбекистана рассматриваются цифровые финансовые технологии, 

электронные платежные системы, современные методы финансового управления и 

процессы цифровой трансформации. В статье освещается интеграция финансовых и 

управленческих систем в процессе перехода к цифровой экономике, их влияние на 

экономическую эффективность и текущие проблемы. 

Ключевые слова: Цифровая экономика, финансовое управление, электронные 

платежные системы, цифровая трансформация, экономическое развитие, Узбекистан. 

 

Raqamli iqtisodiyot – bu axborot-kommunikatsiya texnologiyalari (AKT), sun’iy intellekt, 

katta ma’lumotlar (Big Data), bulutli hisoblash va raqamli platformalar asosida shakllanadigan 

iqtisodiy tizimdir. Bugungi global iqtisodiy transformatsiya sharoitida raqamlashtirish jarayoni 

mamlakatlarning raqobatbardoshligini belgilovchi asosiy omillardan biriga aylandi. 

Raqamli iqtisodiyotni samarali rivojlantirishda moliya tizimi va boshqaruv mexanizmlari 

hal qiluvchi ahamiyat kasb etadi. Ular investitsiya oqimlarini shakllantiradi, institutsional muhitni 

yaratadi va transformatsion jarayonlarni muvofiqlashtiradi. 

Raqamli iqtisodiyot quyidagi asosiy yo‘nalishlarni o‘z ichiga oladi: 

 Elektron tijorat (e-commerce) 

 Elektron hukumat (e-government) 

 Raqamli bank va moliyaviy texnologiyalar (FinTech) 

 Sun’iy intellekt va avtomatlashtirilgan tizimlar 

 Raqamli platformalar va startap ekotizimi 

Global miqyosda raqamli iqtisodiyotning rivojlanishiga misol sifatida World Bank va 

International Monetary Fund tomonidan ishlab chiqilgan raqamli transformatsiya dasturlarini 

keltirish mumkin. 

Raqamli iqtisodiyot sharoitida moliya tizimi an’anaviy modeldan innovatsion, 

texnologiyalarga asoslangan modelga o‘tmoqda. Bu jarayon quyidagi yo‘nalishlarda namoyon 

bo‘ladi: naqd pulsiz hisob-kitoblar ulushining oshishi, raqamli to‘lov tizimlarining kengayishi 

bank xizmatlarining masofaviy shaklga o‘tishi, moliyaviy xizmatlarning platformalashuvi. Moliya 

tizimi endilikda faqat resurslarni taqsimlovchi mexanizm emas, balki raqamli transformatsiyani 

rag‘batlantiruvchi infratuzilma vazifasini ham bajaradi. 

Elektron hukumat (e-government) elementlarini keng joriy etish va raqamli iqtisodiyotni 

qo‘llab-quvvatlash O‘zbekistonning uzoq muddatli taraqqiyot strategiyasida ustuvor yo‘nalish 

sifatida belgilangan. Xususan, Raqamli O‘zbekiston – 2030 dasturi davlat boshqaruvi tizimini 

to‘liq raqamlashtirish, xizmatlarni onlayn shaklga o‘tkazish hamda ma’lumotlar almashinuvini 

avtomatlashtirishni ko‘zda tutadi. 

Raqamli iqtisodiyotga bo‘lgan qiziqish jamiyat va iqtisodiyotda ro‘y bergan jiddiy 

o‘zgarishlar tufayli sezilarli darajada o‘sdi. Zamonaviy texnologiyalar va platformalar mijozlar, 

hamkorlar va davlat tashkilotlari bilan shaxsiy muloqotni minimallashtirish hisobiga korxonalar va 

jismoniy shaxslarga xarajatlarni qisqartirishga yordam berdi, shuningdek, o‘zaro muloqotni 

yanada tez va oson yo‘lga qo‘yishga imkoniyat yaratdi. Natijada tarmoq resurslariga asoslangan, 

raqamli yoki elektron iqtisodiyot paydo bo‘ldi. 

«Raqamlashtirish» so‘zi aslida yangi atama bo‘lib, innovatsion boshqaruv va ish yuritish 

jarayoniga IT yechimlarning jalb etilishini, buning samarasi o‘laroq esa internet buyumlardan 

tortib, elektron hukumatgacha bo‘lgan barcha tizimlarda axborot texnologiyalarini qo‘llashni 

ko‘zda tutadi. 

Iqtisodiyotning raqamli segmentiga tegishli bosh manba – trakzaksion sektorning 

o‘sishidir. Rivojlangan mamlakatlarda bu ko‘rsatkich YaIMning 70 foizdan ortiq miqdorni tashkil 

etib, davlat boshqaruvi, konsalting va informatsion xizmat ko‘rsatish, moliya, ulgurji va chakana 

savdo, shuningdek, xizmatlar sohasini (kommunal, shaxsiy va ijtimoiy) birlashtiradi. 

Iqtisodiyot diversifikatsiyasi va dinamikasi qanchalik yuqori bo‘lsa, mamlakat ichida va 

tashqarisida noyob axborotlar aylanmasi shunchalik ko‘p, milliy iqtisodiyotlar ichida axborot 

trafigi esa shu qadar salmoqli bo‘ladi. Shu bois ishtirokchilar soni ko‘p va IT xizmatlar keng 

tarqalgan bozorlarda raqamli iqtisodiyot jadal sur'atlarda rivojlanadi. 

Ayniqsa, bu – transport, savdo, logistika va shu singari internet bilan faol ishlovchi 

sohalarga cheksiz qulayliklar yaratadi. Ayrim tadqiqotchilarning fikriga ko‘ra, ularda elektron 

segmentning ulushi YaIMning 10 foiziga yaqinlashib, 4 foiz aholi bandligini ta'minlaydi. Eng 

ahamiyatlisi, bu ko‘rsatkichlar barqaror tarzda o‘sib boradi. 

Shubhasiz, raqamli iqtisodiyotning samaradorligiga nafaqat axborot texnologiyalarining 

qamrovi va infratuzilmaning mavjudligi, balki ishbilarmonlik muhiti, inson kapitali va 

muvaffaqiyatli boshqaruv instrumentlari kabi standart iqtisodiy mezonlar ham ta'sir ko‘rsatadi.  

Binobarin, iqtisodiy taraqqiyot aynan ularga tayanadi, bu esa ushbu mezonlarning raqamli 

iqtisodiyot rivojlanishida avvalgiday muhim o‘rin tutishini bildiradi. 

Hozir butun dunyo bo‘ylab yangi servislar va biznes modellarni yaratish uchun IT 

instrumentlardan foydalanadigan eski va yangi kompaniyalar aksariyat sohalarda yetakchi bo‘lgan 

kompaniyalarga kuchli raqobat tug‘dirmoqda. 

Prognozlarga ko‘ra, yaqin yillarda makroiqtisodiyot «lean production», addiktiv, nano va 

biotexnologiya mezonlariga tayanadigan ishlab chiqaruvchilarga qattiq bog‘liq bo‘lishi 

kutilmoqda. Shu munosabat bilan oqilona boshqaruv uchun zarur hisoblangan axborot ko‘lami 

ham ortib boradi, ishlab chiqarish va fuqarolar muloqoti, biznes va davlat organlarini boshqarish 

tuzilmasi esa jiddiy o‘zgarishlarni boshdan kechiradi. 

Quyidagilar bunda ijtimoiy va iqtisodiy taraqqiyot yo‘liga bosqichma-bosqich chiqish 

uchun asosiy shart va omillar sifatida ko‘rsatilmoqda: 

 axborotlashtirish va davlat boshqaruvi organlari hamda munitsipal xizmatlarni 

integratsiyalash hisobiga elektron hukumat va raqamli shahar konsepsiyalarini tatbiq etish; 

 yangi texnologik avloddagi mahsulotlarni yalpi ishlab chiqarish (pilotsiz avtomobillar va 

boshqalar singari); 

 o‘ziga xos bezak va qurilish materiallari yordamida «aqlli» va ekologik uylarni barpo 

etishga oid g‘oyalarni amalga oshirish; 

 autsorsing, o‘zini band etish va boshqalar orqali bandlikning muqobil shakllarini keng 

targ‘ib qilish; 

 muayyan vazifalarni bajarish uchun ishchi-frilanserlarni izlashga xizmat qiladigan 

professional tarmoqlarni yaratish. 

Yuqoridagilar barchasi biznesga ishlab chiqarish va boshqaruvda tovar va elektron 

xizmatlar integratsiyalanadigan zamonaviy platformalar yordamida xarajatlarni qisqartirishga 

imkoniyat beradi. Birinchi galda bu masala xizmatlar buyurtmasi integratsiyasi, resurslardan 

birgalikda foydalanish, kontragentlarni tanlash, elektron savdoni yuritish, to‘lovlar va boshqalarga 

tegishlidir. 

Texnologik raqamli muhit – bu yuridik va jismoniy shaxslar hamkorlikdagi faoliyat uchun 

butunlay yangi muloqotni yo‘lga qo‘yadigan «akvarium» hisoblanadi. Axborot texnologiyalari 

korxonalarga butunlay yangi, yanada jadal ish sur'atlarini o‘zlashtirish hamda xizmat va 

mahsulotlar shaklini xilma-xillashtirishga imkoniyat yaratadi. Bundan tashqari, tadqiqotchilar 

qisqa saqlanadigan mahsulotlarning bozorga chiqarilishi haqida ham gapirishmoqda. 

Xizmat ko‘rsatish sohasi haqida gapiradigan bo‘lsak, axborot texnologiyalari ko‘plab 

kundalik vazifalarni hal qiladi, buning natijasida esa yirik ko‘lamdagi amallar tezroq, arzonroq, 

qulayroq va o‘rtadagi vositachilarsiz bajariladi. 

Elektron savdo, internet-banking va boshqa shu kabi zamonaviy yo‘nalishlar kundan kunga 

rivojlanib bormoqda. Natijada daromadni oshirish uchun aksar sohalarda avtomatik tarmoqli 

servislar (masalan, sifatli veb-sayt yoki mobil ilova kabi) biznesdagi vositachilar o‘rnini 

egallamoqda. 

Buning samarasi o‘laroq biznes xizmatga belgilangan narxlarni sezilarli darajada tushirishi, 

makroiqtisodiy yo‘nalishda esa yakka ishlab chiqarish va noto‘liq bandlik ko‘rsatkichlari o‘sishi 

mumkin. Shuningdek, kraudfanding va kraudsorsing kabi yo‘nalishlar ham hozirda yangi iqtisodiy 

texnologiyalar sirasiga kiritilmoqda. 

Iqtisodchilarning fikriga ko‘ra, ayni vaqtda bu kabi o‘zgarishlar natijasida qo‘shimcha 

qiymatni chiqarib olish amaliyotiga asoslangan iqtisodiyot hamkorlik va manfaatlarni baham 

ko‘rish («sharing-economy») iqtisodiyotiga almashmoqda. Bu esa bozordagi raqobat o‘z o‘rnini 

o‘zaro manfaatli kooperatsiyaga va hamkorlikka faol bo‘shatishi, shu bilan birga, vertikal 

muloqotdan o‘zaro teng munosabatlar va bir-birini to‘ldiruvchi xizmatlarga o‘tishiga umid 

uyg‘otadi. Taxminlarga ko‘ra, bu servislar sonining ortishi va xizmatlarga doir elektron savdo 

hajmining o‘sishida o‘z aksini topadi. 

